
Zing'hali siku sita
kuvika nyimwili
nyimwili ya Pasaka, 
Yesu kachola Betania, 
ukayake Lazalo, ayo
iyamzilibule kulawa kwa wafile.
Abaho Malia kasola nusu
lita ya mavuta gonung'hila
goya ga bei ng'hulu ng'hani, 
kambakaza Yesu mmagulu, 
kagahangusa kwa mvili zake. 
Ng'anda yose ikala bwiki bwiki mbuli ya gaja
gamavuta gonung'hila goya.



Abaho imoja wa wanahina zake longo na wabili
yakemigwe Yuda Isikaliote, kachola kwa wakulu wa
walava nhosa yamuhinduke Yesu 
kumwao. Avo viwahulike
kiyalongile wadeng'helela, 
na wailagana nayo kumgwaa
sente. Avo Yuda kasonga
kuzahila nzila ya
kumgela Yesu 
mmakono gao. 



Wanahina watenda kamba Yesu 
viyawalongele, walutanda lujo lwa
Pasaka. Viwakalile woja, Yesu kasola
gate, kamgwaa nhogolwa Mulungu, 
abaho kadibanzula, kawagwaa
wanahina zake, kalonga, “Soleni muje, 
uno ulo lukuli lwangu.” Abaho kasola
kikasi cha divai, kamgwaa nhogolwa
Mulungu, kawagwaa wanahina
zake, kalonga, “Mose 
ing'wileni kikasi
kino. Ino ayo damu
yangu ya lagano, 
ikwitika mbuliya
wengi muladi nzambi
zao zigeligwe kumgongo.”



Yesu kalonga, “Simoni, Simoni! Tegeleza! 
Mwenembago kampula Mulungu kuwageza mweye, 
kuwabagula wanogile na wehile, kamba vija mfolaji
viyobagula fuya na hemba. Lakini nikupulila kwa
Mulungu gweye Simoni, muladi kumtamanila kwako
Mulungu sekekupotele. Na vondaunibwelele, 
uwagangamize
ndugu zako.” 



Petulo kamwidika, “Mndewa, notogola kugodekigwa
na gweye mkifungo na kufa!” Yesu kalonga, “Petulo, 
nokulongela ukweli, kilo cha lelo nzogolo yang'hali
hanakwika, konibela miyanza midatu.” 



Abaho Yesu na wanahina
zake kachola hanhu
hokemigwa Getisemane, 
kawalongela, “Kaleni
hano, niye nogenda haja
kumpula Mulungu.”
Kampula Mulungu, “Tata! 
Kumwako gose godahika. 
Ukisegeze kikasi kino cha 
madununzo. Lakini siyo
kamba vinilonda niye ila
viulonda gweye.” 



Avo Yuda kachola kunaumgunda wa mibiki, kachola
hamoja na bumbila da wakalizi, na wakalizi wa
Ng'anda ya Mulungu watumigwe na wakulu wa
walava nhosa na Mafalisayo. Wakala na
viwenge na mimuli na mizele. 
Imoja wao kambiga kwa panga 
msang'hanaji wa Mkulu wa
walava nhosa na kamkanha
digwiti da mkono wa kudila. 
Lakini Yesu kalonga, “Bule 
sekemutende avo!” 
Kadikwasa digwiti da 
munhu ija, kamuhonya. 



Baho wamgoga Yesu, wengila nayo mng'anda ya
mkulu wa walava nhosa. Petulo kamkweleleza kwa
kutali. Wabwinha moto 
hagati hana uluwa, 
wakala hamoja na Petulo
kakala hamoja nao.



Msang'hanaji imoja wa
Mkulu wa walava nhosa, 
lukolo lumoja na munhu ija
yakanhigwe gwiti na Petulo, 
kamuuza, “Vino gweye sikonile
hamoja nayo kuja kumgunda wa
mibiki?” Abaho Petulo kalonga, 
“Aka!” Bahaja nzogolo keka. 
Petulo kalawa kunze kalila kwa usungu. 



Abaho wanhu wose wenuka, wamgala
Yesu kwa Pilato, Pilato kamuuza, 
“Gweye ayo Mndewa wa Wayahudi?” 
Yesu kamwidika, “Ona, vivo viulonga,” 
Pilato kalonda kumulekesa
Yesu, avo kalulongela
ulunhu kabili. Lakini 
wagendelela kukemelela, 
“Muwambe mumsalaba! 
Muwambe mumsalaba!” 



Abaho Pilato kamulava Yesu 
kumwao muladi wamuwambe
mumsalaba. Avo wambokela Yesu.
Kalawa kunze kuno kapapa msalaba
wake, kachola hanhu hakemigwe
Fumvu da Pala. Kwa Kiebulania
hokemigwa Goligota.



Ako wamuwamba Yesu mumsalaba, 
na vivija wawawamba wanhu wayagwe
wabili. Imoja mwambu wa
mkono wa kudila na
iyagwe mwambu
wa kumoso. 
Yesu hagati yao.



Ikala saa sita imisi, ziza diigubika isi yose mbaka saa
tisa, kwavija zuwa dileka kumwemwesa. Panziya da 
Ng'anda ya Mulungu digola gati da Ng'anda ya
Mulungu na hanhu hong'ala ng'hani, 
didegeka mhande mbili.
Yesu kalila kwa sauti
ng'hulu, “Tata, noika
mmakono gako loho
yangu!” Viyalongile
avo, kafa. 



Yusufu mwenekae wa Alimataya, 
imoja wa wakulu wa Mkitala cha 
Wayahudi yategelezigwe
ng'hani kavika. Munhu ino
kakala kobetela kwiza
kwa Undewa wa
Mulungu. Avo 
kamgendela Pilato 
bila kudumba, 

kampula
yamgwee lukuli

lwa Yesu. Yusufu 
kagula sitili, 

kaluhumulusa lukuli lwa
Yesu, kaluzingiliza sitili

kalwika mdipanga
disongoligwe mdibwe. 

Abaho kabimbilisa dibwe
kulu kadigubika

mmulomo wadipanga.



Imitondo yake, ikala siku ya Kubwihila, 
wakulu wa walava nhosa
na Mafalisayo wachola
kwa Pilato. Wamulongela, 
“Go mkulu, tomkumbuka, 
munhu ija cha uvizi
viyakalile mgima
kalonga, ‘Zahavika
siku ndatu

nozilibuka.’”



Avo wasegela wadikaliza
dipanga na wakanda
kilaguso mna idibwe
na wawaleka wakalizi
wadikalize.



Viimalile siku ya Kubwihila, siku ya
jumapili, Malia Magidalena na
Malia ija iyagwe waidamuka
wachola kudilola dipanga.
Bahaja isi ikala yotigisika
ng'hani, na msenga
wa kuulanga wa
Mndewa
kahumuluka

kuulanga,
kadibimbilisa

idibwe hamgwazo, 
na kadikalila.



Wakalizi wamdumba ng'hani avo
wakala wogwaya, wakala
kamba wanhu wafile. 



Msenga wa kuulanga kawalongela
iwatwanzi, “Sekemudumbe, 
kwavija nojuwa momzahila
Yesu yawambigwe
mumsalaba. Kahaduhu
hano, kazilibuka
kamba viyalongile. 
Izoni mulole hanhu
hawamwikile.”



Avo watwanzi waja wasegela himahima
kudipanga, kuno wodumba na
kudeng'helela, wakimbila
kuwalongela wanahina zake. 
Bahaja Yesu kawating'hana, 
kawalamusa, “Zihozeni.” 
Wamcholela wamgoga
magulu gake, wamtambikila.



Kukimambukizo Yesu kawalawilila wanahina zake
longo na imoja viwakalile woja. Kawakomhokela

kwavija wakala waduhu kutamanila na wakala wadala
kuwatogolela waja wamonile viyazilibuke. Mndewa
Yesu viyamambukize kulonga na wanahina zake, 
kagaligwa kuulanga, kakala muukulu mwambu wa

mkono wa kudila wa Mulungu.



Avo, Mulungu kawanogela wanhu wa
mwiisi mbaka kamulava Mwanage yeli
yaiyeka, muladi munhu yoyose yonda

yamtogole sekeyapotele lakini
yawe na ugima wa

mazuwa gose.



Walumi 3:23
Wanhu wose watenda nzambi na wahungukilwa

na ukulu wa Mulungu.

Walumi 6:23
Kwavija fungu da nzambi ayo ifa, lakini nhunza ya Mulungu 

awo ugima ulibule uhelelo kwa kuilumba na
Yesu Kilisito, Mndewa wetu.

Waebulania 9:27
Kamba vija kila munhu kofa mwanza umoja, abaho
kotagusigwa na Mulungu, vivo ili vivija kwa Kilisito

kalavigwa nhosa mwanza umoja kusegeza
nzambi za wanhu wengi.



Waefeso 2:8,9
Kubitila ng'hekewa ya Mulungu mukomboligwa kwa

kumtamanila. Mbuli ino hailawilile kwa udahi wenu, lakini
ilawilila kwa nhunza ya Mulungu, hailawilile kwa sang'hano

zenu, avo munhu yoyose sambi yaitape.

Walumi 10:9,10
Wahalonga kwa mulomo wako kuwa Yesu ayo Mndewa na
kotogola muumoyo wako kuwa Mulungu kamzilibula kwa

wafile, kokomboligwa. Kwavija wahatogola muumoyo
wako, kotendigwa kunoga mgameso ga Mulungu na

wahalonga kwa mulomo wako kokomboligwa.



Yohana 3:16,17 
Avo, Mulungu kawanogela wanhu wa mwiisi mbaka

kamulava Mwanage yeli yaiyeka, muladi munhu yoyose
yonda yamtogole sekeyapotele lakini yawe na ugima wa
mazuwa gose. Mulungu hamtumile mwanage yeze mwiisi
yawataguse wanhu, lakini kamtuma yeze kuwakombola. 

1 Yohana 5:11-13 
Na uno awo usindila, Mulungu katugwelela ugima wa

mazuwa gose, na ugima awo wa mna Imwanage. Munhu
yoyose yeli na Mwana wa Mulungu kanao ugima awo, 

munhu yeliduhu Mwana wa Mulungu kaduhu ugima awo. 
Nowandikila mbuli zino, mweye mumtogole Mwana wa

Mulungu, muladi mujuwe kamba munao ugima
wa mazuwa gose.

